
ᐅᒥᖕᒫᕋᖅ ᐃᓄᑐᐊᑦᑎᐊᖑᕗᖅ ᓇᐹᖅᑐᖃᙱᑦᑐᒥ, ᐊᓯᐅᓯᒪᓪᓗᓂᓗ 
ᐃᓱᒫᓗᒃᖢᓂᓗ. ᐊᓈᓇ ᑐᒃᑑᑉ ᓄᕐᕋᐅᓪᓗ ᓇᓂᖕᒪᒍ, ᐅᑎᖅᑎᑉᐸᐅᒃ 

ᐅᒥᖕᒫᕋᖅ ᓄᕐᕋᕐᓗ ᐱᕈᖃᑎᒌᒃᐸᓪᓕᐊᓪᓗᑎᒃ, ᐊᔾᔨᒌᙱᓐᓂᖏᒃ 
ᓇᓗᓇᕈᓐᓃᖅᐸᓪᓕᐊᒋᕗᑦᑕᐅᖅ. ᑭᓯᐊᓂ ᐅᓪᓗᖅ ᐊᑕᐅᓯᖅ, 
ᐱᓲᔭᖅᑎᓪᓗᒋᑦ ᓇᐹᖅᑐᖃᙱᑦᑐᒥ ᐊᓈᓇ ᑐᒃᑐ ᐱᖃᑎᒋᓪᓗᓂᐅᒃ, 
ᐅᒥᖕᒫᕋᖅ ᖃᐅᔨᕗᖅ ᓇᓂᕐᒥᐅᑕᐅᓂᕐᒥᓂᒃ.

ᐅᐱᕐᖔᙳᖅᑐᖅ ᐅᑭᐅᖅᑕᖅᑐᕐᒥ, ᑕᖅᑭᒐᓵᓗᖕᓄᑦ ᖁᐊᖑᓚᐅᖅᖢᓂ. 
ᓯᕿᓐᓂᖃᑦᑕᒃᑲᓐᓂᓕᕆᕗᖅ ᓄᓇᒥ, ᐊᐅᒃᐸᓪᓕᐊᓕᖅᖢᓂᓗ ᐊᐳᑦ.

ᓄᕐᕋᕐᒥᒃ ᐃᓅᔪᖃᖅᐳᖅ. ᑐᒃᑐᑦ ᖁᕕᐊᓱᓕᖅᐳᑦ ᓄᕐᕋᖅ ᐃᓅᖕᒪᑦ.

ᓄᕐᕋᑯᓗᒃ ᐱᐅᔪᒻᒪᕆᐅᓪᓗᓂ. ᒥᖅᑯᖓ ᐊᔾᔨᒌᙱᑦᑐᓂᒃ ᑕᖅᓴᖃᖅᐳᖅ ᑲᔫᓪᓗᓂ 
ᓈᖓᓗ ᖁᔾᔫᓪᓗᓂ.

ᓄᕐᕋᖅ ᐃᓚᒥᓂᒃ ᑐᒃᑐᓂᒃ ᒪᓕᖃᑦᑕᖅᐳᖅ. ᐱᓱᒍᓐᓇᖅᓯᑲᐅᖅᑐᖅᖢᓂ 
ᐸᖓᓕᒍᓐᓇᖅᓯᓪᓗᓂᓗ. ᓂᐅᑯᑖᖏᓐᓄᑦ ᐱᓱᒡᒐᕋᓗᐊᖅᖢᓂ, ᒪᑭᑲᐅᖅᑐᖅᐸᒃᖢᓂ.

bring down the orange tone of 
the caribou a little more taupe.

ᐅᓪᓗᐃᑦ ᐃᓚᖓᓐᓂ ᓄᕐᕋᖅ ᐊᓈᓇᖓᓗ ᐸᐅᕐᖓᕐᓂᒃ ᓂᕿᒃᓴᖅᓯᐅᖅᑑᒃ, ᓄᓇᒥ 
ᒪᒪᖅᑐᒥ ᓇᕆᐅᖅᓴᖅᖢᑎᒃ.

ᑕᕝᕙᓕ ᐊᓈᓇᐅᔪᖅ ᑕᑯᕗᖅ ᐅᒥᖕᒫᕋᕐᒥᒃ ᑭᓯᕐᒥᐅᖅᑐᒥᒃ. ᐊᓯᐅᓯᒪᖅᑰᔨᓪᓗᓂ  
ᓯᕘᕋᖅᑰᔨᓪᓗᓂᓗ.

ᐊᓈᓇᐅᑉ ᑐᒃᑑᑉ ᐅᐸᒃᐸᖓ ᐅᒥᖕᒫᕋᖅ, ᓱᒃᑲᐃᖦᖢᓂ ᐱᓱᒃᖢᓂ ᐅᐸᒃᐸᐅᒃ, 
ᑲᐸᑎᑦᑕᐃᓕᓪᓗᓂᐅᒃ. ᐅᐃᒪᔮᕋᓂ ᐅᒥᖕᒫᕋᖅ ᐃᒻᒥᓂᒃ ᓄᕐᕋᕐᒥᒡᓗ ᒪᓕᖁᔨᕗᖅ.

ᐅᒥᖕᒫᕋᖅ, ᓄᕐᕋᖅ, ᐊᓈᓇᓗ ᑐᒃᑐ ᐱᓱᖃᑕᐅᓕᖅᐳᑦ ᑐᒃᑐᓄᑦ.

ᐅᒥᖕᒫᕋᖅ ᐃᓱᒪᓕᖅᐳᖅ ᑖᒃᑯᐊ ᐆᒪᔪᑦ ᑭᓲᖕᒪᖔᑕ. ᐃᓕᓴᕆᔭᖃᙱᑦᑎᐊᖅᖢᓂ.

ᐅᒥᖕᒫᕋᖅ ᕿᕐᓈᖓᔪᓂᒃ ᑐᕐᕈᔪᓂᒃ ᒥᖅᑯᖃᖅᖢᓂ, ᓄᕐᕋᐅᑉ ᒥᖅᑯᖏᓐᓂᒃ 
ᑕᑭᓂᖅᓴᐅᓪᓗᑎᒃ. ᓂᐅᖏᓪᓗ ᓇᐃᖦᖢᑎᒃ ᑐᕐᕈᓪᓗᑎᒃ, ᑐᒃᑐᓕᒫᓪᓕ ᑐᐊᑦᑐᓂᒃ 
ᓂᐅᑯᑖᖃᖅᖢᑎᒃ ᓇᒡᔪᖃᖅᖢᑎᒃ ᐊᔾᔨᐅᙱᑦᑐᐊᓗᖕᓂᒃ. ᑭᓯᐊᓂ ᑲᑉᐱᐊᓱᓚᐅᖅᐳᖅ 
ᑭᓯᕐᒥᐅᓕᒃᑲᓐᓂᕆᐊᒃᓴᖅ, ᐅᒥᖕᒫᕋᖅ ᑐᒃᑐᓃᖃᑕᐅᓕᖅᐳᖅ.

ᐅᒥᖕᒫᕋᖅ ᐋᓪᓚᔪᐊᖅᐳᖅ ᓄᕐᕋᕐᒥᒃ ᐱᖃᓐᓇᕆᔭᖏᓐᓂᒡᓗ. ᐱᐅᒃᓴᓗᐊᖅᑰᔨᙱᒻᒪᑕ 
ᐅᒥᖕᒫᕋᕐᒥᒃ. ᑕᐸᓱᒃᑕᐅᕙᒃᖢᓂ ᓂᐅᑦᑕᓐᓇᖏᓐᓄᑦ ᑐᕐᕈᓂᖓᓄᓪᓗ.
 
ᑕᐃᒪᙵᓕᒫᐸᓗᒃ ᐅᒥᖕᒫᕋᖅ ᑭᓯᕐᒥᐅᖅᑰᔨᕙᒃᐳᖅ. ᑭᓯᐊᓂ ᓴᐃᓕᕙᓚᐅᖅᐳᖅ ᑐᒃᑐ 
ᐊᓈᓇᒦᓕᕌᖓᒥ.

ᑕᖅᑭᒐᓴᑦ ᐊᓂᒍᖅᐳᑦ. ᓄᕐᕋᖅ ᐊᖏᒡᓕᕙᓪᓕᐊᓕᖅᐳᖅ, ᐅᒥᖕᒫᕋᕐᓗ ᐊᖏᒡᓕᒋᓪᓗᓂ.

ᐊᖏᒡᓕᕙᓪᓕᐊᒐᒥ ᐅᒥᖕᒫᕋᖅ ᖃᐅᔨᒪᓕᓚᐅᖅᐳᖅ ᓄᕐᕋᕐᒥᒃ 
ᐊᔾᔨᖃᙱᓐᓇᒥ. ᓄᕐᕋᕐᒥᒃ ᐊᖏᓂᖅᓴᒻᒪᕆᐅᓕᖅᖢᓂ, ᒥᖅᑯᖓᓗ ᖃᐅᑕᒫᑦ 
ᑐᕐᕈᖅᑎᑉᐸᓪᓕᐊᖏᓐᓇᖅᖢᓂ. ᖃᐅᔨᒪᒐᓗᐊᕋᒥ ᐊᓯᒥᓄᑦ ᐊᔾᔨᐅᙱᓐᓂᕐᒥᓂᒃ, 
ᐅᒥᖕᒫᕋᖅ ᑐᒃᑐᓃᖃᑕᐅᑐᐃᓐᓇᖅᐳᖅ ᐊᓈᓇᒧᑦ ᑐᒃᑐᒧᑦ ᓇᒡᓕᒋᔭᐅᒐᒥ.

ᐅᓪᓗᐃᑦ ᐃᓚᖓᓐᓂ ᑐᒃᑐ ᐊᓈᓇᐅᑉ ᓄᕐᕋᑦ ᐃᓱᒪᖅᓱᖅᑎᓕᖅᐸᐃᑦ 
ᓂᕆᔭᒃᓴᖅᓯᐅᕐᓗᑎᒃ. ᓄᕐᕋᓕᒫᑦ ᑕᒪᕐᒥᒃ ᓄᓇᒧᑦ ᐱᓱᖁᕙᐃᑦ.

ᐅᒥᖕᒫᕋᖅ ᖁᕕᐊᓱᓚᐅᖅᐳᖅ. ᐃᓱᒪᓪᓗᓂ ᓄᕐᕋᖅ 
ᐱᖃᓐᓇᕆᔭᖏᓪᓗ ᐱᑦᑎᐊᓕᕐᓂᐊᕋᓱᒋᓪᓗᓂᒋᑦ.

ᑎᓴᒪᑦ ᓄᕐᕋᑦ ᐱᓱᓕᖅᐳᑦ ᖃᓂᑦᑐᒧᑦ ᑕᓯᕐᒧᑦ.

ᓄᕐᕋᖅ ᐱᖃᓐᓇᕆᔭᖏᓪᓗ ᓯᕗᓪᓕᐅᓪᓗᑎᒃ ᐅᒥᖕᒫᕋᕐᒥᑦ ᐱᓱᒃᐳᑦ. ᓂᐅᑯᑖᖕᒥᓄᑦ 
ᓱᒃᑲᓂᖅᓴᐅᓪᓗᑎᒃ ᐸᖓᓕᕋᖅᐳᑦ ᐅᒥᖕᒫᕋᕐᒥᑦ.

ᑎᓴᒪᑦ ᑕᓯᕐᒧᐊᕋᒥᒃ, ᓄᕐᕋᖅ ᐱᖃᓐᓇᕆᔭᖏᓪᓗ ᐱᙳᐊᓕᖅᐳᑦ, ᐃᒪᕐᒥ 
ᒪᓴᒃᑎᑲᑕᒃᖢᑎᒃ.

ᐅᒥᖕᒫᕋᖅ ᐃᓱᒪᕗᖅ ᖁᕕᐊᓇᕈᓇᕆᓪᓗᓂᐅᒃ, ᐅᐸᒃᐸᖏᑦ ᓄᕐᕋᕐᓗ ᐱᖃᓐᓇᕆᔭᖏᓪᓗ, 
ᐱᙳᐊᖃᑕᐅᔪᒪᓪᓗᓂ.

ᓄᕐᕋᖅ ᕿᕕᐊᖅᐳᖅ ᒪᕐᕉᖕᓄᒃ ᑐᒃᑑᖃᑎᒥᓄᑦ, ᑕᒪᕐᒥᒡᓗ ᐃᒡᓚᖅᓯᕗᑦ. ᐱᖓᓱᑦ ᑐᒃᑐᑦ 
ᐃᑎᓂᖅᓴᒧᐊᖅᖢᑎᒃ ᐱᙳᐊᓕᖅᐳᑦ, ᐅᒥᖕᒫᕋᐅᑉ ᐅᐸᒍᓐᓇᙱᑕᖓᓄᑦ ᓂᐅᖏᑦ 
ᓇᐃᓗᐊᕐᒪᑕ.

ᐅᒥᖕᒫᕋᖅ ᐊᓐᓄᓕᖅᖢᓂ ᐅᑎᖅᐳᖅ ᑐᒃᑐᓄᑦ ᐃᓄᑑᓕᖅᖢᓂ. ᐊᓈᓇ ᑐᒃᑐ 
ᐅᐸᒃᖢᓂᐅᒃ ᕿᐊᓕᖅᐳᖅ ᓴᓂᐊᓂ. ᓇᒡᓕᒃᑐᖅᐸᐅᒃ, ᑕᐃᒪᐃᖏᓐᓇᐅᔭᕋᒥ.

ᖃᓄᐃᒻᒪᑦ ᐱᙳᐊᖃᑕᐅᖁᔭᐅᕙᙱᓚᖓ? ᐅᒥᖕᒫᕋᖅ ᐃᓱᒪᕗᖅ. ᖃᓄᐃᒻᒪᑦ 
ᐃᒡᓚᐅᑕᐅᕙᒃᐳᖓ?

ᐊᓈᓇ ᑐᒃᑐ ᐅᖃᕈᒪᒐᓗᐊᖅᖢᓂ, ᖃᓄᖅ ᐅᖃᕐᓂᐊᕆᐊᒃᓴᖅ ᓇᓗᕗᖅ. 
ᓄᑕᕋᐅᓗᐊᕋᓱᒋᓪᓗᓂᐅᒃ ᖃᐅᔨᑎᑦᑕᕆᐊᒃᓴᖓ ᐊᔾᔨᐅᖏᓐᓂᖓᓂᒃ. 
ᑭᓯᐊᓂᓕ ᓇᒡᓕᖕᓂᕐᒥᒃ ᖃᐅᔨᑎᑉᐸᐅᒃ.

ᖃᖓᙳᒃᑲᓐᓂᖅᑎᓪᓗᒍ, ᓄᕐᕋᖅ ᐊᖏᔫᓕᖅᐳᖅ ᐃᓂᖁᓇᖅᖢᓂ ᐊᖏᔪᐊᓗᖕᓂᒡᓗ 
ᓇᒡᔪᖃᓕᖅᖢᓂ. ᐅᒥᖕᒫᕋᖅ ᐊᖏᔪᐊᓘᓕᕆᓪᓗᓂ, ᐊᖑᓴᓪᓘᓕᖅᖢᓂ ᓄᕝᕗᐊᕆᒃᑐᓂᒃ 
ᓇᒡᔪᖃᓕᖅᖢᓂ ᑐᒃᑐᓂᒃ ᐊᖏᓂᖅᓴᐅᓕᖅᖢᓂ.

ᑕᐅᑐᒃᖢᓂᒋᒃ ᐊᖑᓴᓪᓘᓕᖅᑑᒃ ᐱᕈᖅᓴᔭᖏᒃ, ᐊᓈᓇ ᑐᒃᑐ ᐃᓱᒪᓕᖅᐳᖅ ᐅᒥᖕᒫᕋᖅ 
ᖃᐅᔨᑎᑦᑐᒪᓕᖅᖢᓂᐅᒃ.

ᐊᓈᓇ ᑐᒃᑑᑉ ᐅᒥᖕᒫᕋᖅ ᑐᒃᑐᓂᑦ ᕿᒪᕉᑎᖃᑎᒋᕙᐅᒃ. ᓄᕐᕋᖅ ᐅᔾᔨᕈᓱᒃᐳᖅ 
ᕿᒪᕉᑎᓕᕐᓂᖏᖕᓂᒃ, ᒪᓕᒃᓴᖅᖢᓂᓗ, ᑐᓄᐊᓂ ᑕᑯᔭᐅᑦᑕᐃᓕᓪᓗᓂ.

ᐊᓈᓇ ᑐᒃᑐ ᐅᒥᖕᒫᕋᕐᓗ ᐱᓱᒃᐴᒃ ᓂᐱᖃᕋᑎᒃ, ᑰᖕᒧᑦ ᑎᑭᖦᖢᑎᒃ.

ᐊᓈᓇ ᑐᒃᑐ ᐅᒥᖕᒫᕋᕐᒥᒃ ᑕᑯᒋᐊᖁᔨᕗᖅ ᑰᑉ ᐊᑭᐊᓄᑦ ᓄᓇᐅᓪᓗ ᑭᒡᓕᖓᓄᑦ. 
ᑕᐅᕙᓂ ᐅᒥᖕᒫᕋᖅ ᑕᑯᕗᖅ ᑲᑎᙵᔪᓂᒃ - ᑲᑎᙵᔪᑦ ᕿᒪᓵᖅᑕᒥ 
ᐊᔾᔨᒋᙱᑦᑎᐊᖅᑕᖏᑦ. ᐆᒪᔪᑦ ᐃᒻᒥᓂᒃ ᐊᔾᔨᖃᖅᖢᑎᒃ.

24 25



ᐅᒥᖕᒫᕋᖅ ᑕᑯᒋᐊᖅᐳᖅ ᐊᓈᓇ ᑐᒃᑐᒧᑦ, ᖃᐅᔨᓕᑕᐃᓐᓇᖅᖢᓂ ᖃᓄᐃᒻᒪᑦ 
ᐊᔾᔨᐅᙱᖅᑰᔨᕙᖕᒪᖔᕐᒥ. ᖃᓄᐃᒻᒪᑦ ᕿᕐᓈᖓᔪᑦ ᑐᕐᕈᔪᑦ ᒥᖅᑯᖏᑦ 
ᐊᔾᔨᐅᖅᑰᔨᙱᓚᐅᕐᒪᖔᑕ, ᖃᓄᐃᒻᒪᓪᓗ ᓄᕐᕋᕐᒧᑦ ᐱᖃᓐᓇᕆᔭᖏᓐᓄᓪᓗ 
ᐱᖃᑕᐅᔪᓐᓇᓚᐅᖏᒻᒪᖔᕐᒥ.

ᐅᒥᖕᒫᕋᖅ ᓄᒫᓱᒃᑲᓗᐊᕋᒥ ᑐᒃᑑᖏᓐᓂᕐᒥᓂᒃ 
ᖃᐅᔨᒐᒥ, ᑭᓯᐊᓂ ᖁᕕᐊᓱᒃᐳᖅ 
ᐅᐸᖕᓂᐊᓕᖅᑕᖏᑦ ᐊᔾᔨᒋᑦᑎᐊᕋᒥᒋᑦ. 
ᑭᓯᐊᓂ ᖁᕕᐊᓱᒻᒪᕆᒃᐳᖅ ᐊᓈᓇ ᑐᒃᑑᑉ 
ᓇᒡᓕᒌᓐᓇᐅᔭᓚᐅᕐᒪᒍ. 

ᐅᒥᖕᒫᕋᖅ 
ᕿᕕᐊᒃᑲᓐᓂᓚᐅᓱᖓᖅᖢᓂ 
ᐊᓈᓇ ᑐᒃᑐᒧᑦ ᖁᖓᓯᖓᒍᓪᓗ 
ᐃᕿᖦᖢᓂᐅᒃ.

ᑰᖕᒥᒃ ᐃᑳᙱᓐᓂᕐᒥᓂᒃ ᐅᑎᒧᑦ ᕿᕕᐊᖅᐳᖅ ᓄᕐᕋᕐᓗ ᑕᑯᓪᓗᓂᐅᒃ ᐅᖓᓯᒃᑐᒥᑦ 
ᑕᐅᑐᒃᑐᖅ. ᐅᒥᖕᒫᕋᖅ ᓄᕐᕋᕐᒧᑦ ᐅᑯᕗᖅ ᑐᑭᓯᓂᕐᒥᓂᒃ ᖃᐅᔨᑎᖦᖢᓂᐅᒃ. 

ᐅᒥᖕᒫᕋᖅ ᐱᓱᓯᒋᕗᖅ, ᑰᒃ ᐃᑳᖅᖢᓂᐅᒃ ᐊᔾᔨᒥᓂᒃ ᑕᑯᔭᖅᑐᓕᖅᖢᓂ—
ᕿᕐᓈᖓᔪᓂᒃ ᑐᕐᕈᔪᓂᒃ ᒥᖅᑯᓖᑦ ᐆᒪᔪᑦᑎᐊᕚᓗᐃᑦ.

ᓈᑎᐊ ᒪᐃᒃ ᐃᓅᓪᓗᓂ ᐃᓕᓴᐃᔨᐅᔪᖅ ᕆᔾᔭᐃᓇ ᓯᓚᑦᑐᖅᓴᕐᕕᒡᔪᐊᕐᒥ 
ᐃᓕᓐᓂᐊᓚᐅᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ. ᓈᑎᐊ ᓇᓂᑐᐃᓐᓇᖅ 
ᐅᑭᐅᖅᑕᖅᑐᕐᒥ ᓄᓇᖃᖃᑦᑕᖅᓯᒪᒐᓗᐊᕐᒪᑦ, ᐃᖃᓗᖕᓂ ᓄᓇᕗᒻᒥ ᐊᖏᕐᕋᖃᖅᑐᖅ. 
ᓈᑎᐊ ᒪᕐᕉᖕᓂᒃ ᐸᓂᖃᖅᑐᖅ, ᓕᐊ ᐊᒻᒪ ᔭᐃᒥ, ᐃᕐᓂᖃᖅᖢᓂᓗ 
ᐸᓐᒥᒃ ᐃᓕᑦᑎᕕᒋᕙᓪᓕᐊᖏᓐᓇᖅᑕᖓ ᖃᐅᑕᒫᑦ ᖁᕕᐊᓱᒋᐊᖃᕐᓂᕐᒥᒃ. 
ᑖᒃᑯᐊᓗ ᕿᑐᕐᖓᖏᑦ ᓈᑎᐊᑉ ᐃᖅᑲᐃᓯᒋᐊᕈᑎᒋᕙᐃᑦ ᓄᑕᖅᑲᑦ 
ᑎᑎᖅᑭᕆᖃᑦᑕᕆᐊᖃᕐᓂᖏᓐᓂᒃ ᐅᖃᓕᒫᖅᐸᒡᓗᑎᒡᓗ ᐅᓂᒃᑳᓂᒃ ᓄᑕᖅᑲᓄᑦ 
ᐃᓕᓐᓂᐊᕈᑕᐅᓂᐊᖅᑐᓂᒃ ᐃᓅᓯᖏᑦ ᐃᓕᖅᑯᓯᖏᓪᓗ ᐱᒻᒪᕆᐅᓂᖏᓐᓄᑦ 
ᐅᖃᓕᒫᒐᙳᖅᑎᑕᐅᔪᓐᓇᕐᒪᑕ. ᓈᑎᐊ ᖁᕕᐊᒋᔭᓕᒃ ᐊᐅᓪᓚᖃᑦᑕᕆᐊᒃᓴᖅ, 
ᓂᖅᖠᐅᕐᓂᕐᒥᒃ, ᒥᖅᓱᕐᓂᕐᒥᒃ ᐊᒻᒪᓗ ᑳᐱᒋᒃᑐᒥᒃ ᑳᐱᑐᕐᓂᕐᒥᒃ. 2014-
ᒥ ᓈᑎᐊ ᓯᕗᓪᓕᖅᐹᕐᒥᒃ ᐅᖃᓕᒫᒐᓕᐅᓚᐅᖅᑐᖅ, ᐃᓄᒃᑑᖅᑐᓂᒃ 
ᐅᖃᐅᓯᖅᑕᓂᒃ ᐅᖃᓕᒫᒐᕐᒥᒃ. 2016-ᒥ, ᐅᖃᓕᒫᒐᓕᐅᓚᐅᖅᑐᖅ ᓕᐊᑉ ᐅᒥᓕᒃ, 
ᐊᔾᔨᙳᐊᖃᖅᖢᓂ ᐅᖃᓕᒫᒐᓕᐅᕐᖓᐅᑎᖓ, ᓴᖅᑭᑦᑎᓕᕆᓪᓗᓂ ᐅᑲᓕᖅ ᑲᓪᓚᒡᓗ 
ᐃᖃᓪᓕᐊᖅᐴᒃ 2017-ᒥ.

ᑖᒪᕋ ᑳᒻᐳ ᑎᑎᖅᑐᒐᖅᑎᐅᔪᖅ ᓄᓇᓕᕋᓛᕐᒥ ᑕᐃᔭᕐᒥ ᐳᐊᑦ ᑳᑎᐊᐃ 
ᑯᐸᐃᒃ ᑕᕐᕋᖓᓂ. ᐃᓕᓐᓂᐊᕆᐊᖅᓯᒪᔪᖅ ᓯᐅᕆᑕᓐ ᓯᓚᑦᑐᖅᓴᕐᕕᖕᒥ, ᑎᓴᒪᓂᒃ 
ᐅᑭᐅᓂᒃ ᑎᑎᖅᑐᒐᖅᑎᐅᓂᕐᒧᑦ ᐃᓕᓐᓂᐊᓚᐅᖅᑐᖅ. ᑎᑎᖅᑐᒐᙱᓕᕌᖓᒥ, 
ᓯᓚᒥ ᐃᖃᐃᓕᓴᕐᕕᖕᒥᓘᓐᓃᑦ ᐃᖃᐃᓕᓴᖅᐸᒃᑐᖅ ᐅᕝᕙᓘᓐᓃᑦ ᐱᖃᓐᓇᕆᓛᓂ 
ᐱᖃᑎᒋᓪᓗᒍ ᐃᓚᖃᖅᖢᑎᒃ ᐱᓇᑦᒥᒃ.



ᐅᒥᖕᒫᕋᖅ ᐃᓄᑐᐊᑦᑎᐊᖑᕗᖅ ᓇᐹᖅᑐᖃᙱᑦᑐᒥ, ᐊᓯᐅᓯᒪᓪᓗᓂᓗ 
ᐃᓱᒫᓗᒃᖢᓂᓗ. ᐊᓈᓇ ᑐᒃᑑᑉ ᓄᕐᕋᐅᓪᓗ ᓇᓂᖕᒪᒍ, ᐅᑎᖅᑎᑉᐸᐅᒃ 
ᑐᒃᑑᖃᑎᖏᓐᓄᑦ. ᐅᒥᖕᒫᕋᖅ ᓴᐃᒻᒪᑦᑎᐊᕋᓗᐊᖅᖢᓂ ᐊᓈᓇ 
ᑐᒃᑐᒦᓐᓂᕐᒥᓂ, ᖃᐅᔨᒪᕗᖅ ᐊᔾᔨᒋᔭᐅᑦᑎᐊᙱᓐᓂᕐᒥᓂᒃ ᐃᓚᒋᔭᖏᓐᓂᑦ.

ᐅᒥᖕᒫᕋᖅ ᓄᕐᕋᕐᓗ ᐱᕈᖃᑎᒌᒃᐸᓪᓕᐊᓪᓗᑎᒃ, ᐊᔾᔨᒌᙱᓐᓂᖏᒃ 
ᓇᓗᓇᕈᓐᓃᖅᐸᓪᓕᐊᒋᕗᑦᑕᐅᖅ. ᑭᓯᐊᓂ ᐅᓪᓗᖅ ᐊᑕᐅᓯᖅ, 
ᐱᓲᔭᖅᑎᓪᓗᒋᑦ ᓇᐹᖅᑐᖃᙱᑦᑐᒥ ᐊᓈᓇ ᑐᒃᑐ ᐱᖃᑎᒋᓪᓗᓂᐅᒃ, 
ᐅᒥᖕᒫᕋᖅ ᖃᐅᔨᕗᖅ ᓇᓂᕐᒥᐅᑕᐅᓂᕐᒥᓂᒃ.

